










































































छिंदवाडा ( म०प्र० ) - अ० भा० जैन युवा फैडरेशन एवं स्थानीय मुमुनक्षुमंडल के 

तत्त्वावधान में पूज्य कानजीस्वामी की ९०वीं जन्म-जयंती अपूर्व उत्साह के साथ मनायी गयी। 

श्री विद्यासागरजी पांडे, व्याख्याता की अध्यक्षता में सभा का आयोजन किया गया। पंडित 

उत्त्मचंदजी आदि वक्ताओं ने स्वामीजी के प्रति उद्गार व्यक्त किये। सभा का संचालन श्री 

जयचंदजी जैन ने किया। -- अशोककुमार जैन 

प्रवचनों एवं कक्षाओं से अपूर्व लाभ 

जयपुर - श्री टोडरमल दिगंबर जैन सिद्धांत महाविद्यालय के वार्षिक कार्यक्रम के 

अंतर्गत दिनांक २५-५-७९ से ५-६-७९ तक पंडित शशिभाई भावनगर एवं पंडित 

रतनचंदजी भारिल्ल विदिशा के प्रवचनों तथा कक्षाओं का आयोजन किया गया। प्रतिदिन तीनों 

समय पंडित रतनचंदजी भारिल्ल गोम्मटसार कर्मकांड, तत्त्वार्थसूत्र तथा वीतराग-विज्ञान 

पाठमाला भाग ३ को कक्षाएँ लेते थे । दिनांक ३१-५-७९ से पंडित शशिभई के प्रतिदिन प्रात: 

दिगंबर तेरापंथी बड़े मंदिर में तथा रात्रि को पंडित टोडरमल स्मारक भवन में समयसार ग्रंथ पर 

मार्मिक प्रवचन तथा दोपहर को तत्त्वचर्चा चलती थी। डॉ० हुकमचंदजी भारिल्ल ने भी 

मोक्षमार्गप्रकाशक एवं न्‍्यायदीपिका की कक्षाएँ लीं | अन्त में आगन्तुक विद्वानों को भावभीनी 

विदाई दी गयी । -- अभयकुमार जैन 

पंच कल्याणक महोत्सव संपन्न 

बली ( राजस्थान ) - दिनांक ३-५-७९ से ९-५-७९ तक विशाल पंचकल्याणक 

प्रतिष्ठा महोत्सव सानंद संपन्न हुआ | अध्यात्मप्रवक्ता पंडित बाबूृभाई मेहता फतेपुर तथा पंडित 

ज्ञानचंदजी विदिशा के प्रतिदिन तीनों समय समयसार तथा मोक्षमार्गप्रकाशक पर सारगर्भित 

प्रवचन होते थे। आपके प्रवचनों को हजारों व्यक्तियों ने बड़ी ही रुचिपूर्वक सुना । इस अवसर 

पर आत्मधर्म के २०० से भी अधिक ग्राहक बने तथा जैनपथ प्रदर्शक के भी अनेक ग्राहक 

बने । अंतिम दिन विशाल रथयात्रा का भी आयोजन किया गया। पंच कल्याणक प्रतिष्ठाविधि 

पंडित गुलाबचंदजी ' पुष्प” टीकमगढ़ तथा पंडित मनोर॑ंजनजी शास्त्री उदयपुर द्वारा संपन्न की 

गयी | प्रतिष्ठा महोत्सव को सफल बनाने में मुमुक्षु मंडल उदयपुर तथा जैन समाज कुराबड़ का 

विशेष योगदान रहा। 

वली से लौटते हुए ग्राम जगत तथा सलूम्बर में पंडित बाबुभाई मेहता के एक-एक 

समय तात्त्विक प्रवचन हुए। -- ब्रजलाल नागदा 

वेदी-प्रतिष्ठा सानंद संपन्न 

मंदसौर ( म०प्र० ) - दिनांक ११-५-७९ से १३-५-७९ तक श्री दिगंबर जैन मुमुक्षु 
मंडल मंदसौर के तत्त्वावधान में वेदी-प्रतिष्ठा का कार्य सानंद संपन्न हुआ | प्रतिदिन तीनों समय 

पंडित बाबुभाई मेहता फतेपुर तथा पंडित ज्ञानचंदजी विदिशा के मार्मिक प्रवचनों से अनेक 

साधर्मी बंधुओं ने लाभ लिया। रथयात्रा का आयोजन भी किया गया। इस अवसर पर आत्मधर्म 

के लगभग १०० ग्राहक बनाये गये तथा जैनपथ प्रदर्शक के भी अनेक ग्राहक बने | कुचरोद 
निवासी स्व० सेठ चुन्नीलालजी की धर्मपत्नी श्रीमती केशरबाई की ओर से ५००१) रुपये श्री 

कुंदकुंद कहान तीर्थसुरक्षा ट्रस्ट को देने की घोषणा की गयी । प्रतिष्ठाविधि ब्रह्मचारी हेमराजजी 
तथा पंडित बाबूलालजी अशोकनगर वालों द्वारा संपन्न की गयी । -- प्रहलाददास जैन 

अहमदाबाद ( गुज० ) - दिनांक ४-५-७९ से ७-५-७९ तक स्थानीय आशीषनगर 

के श्री चंद्रप्रभ चेत्यालय में वेदी-प्रतिष्ठा का कार्य सानंद संपन्न हुआ। इस अवसर पर दोनों 

समय अध्यात्मप्रवक्ता पंडित बाबुभाई मेहता के सारगर्भित तात्त्विक प्रवचन चलते थे। अंतिम 

दिन विशाल रथयात्रा निकाली गयी । प्रतिष्ठा-विधि पंडित बाबूलालजी अशोकनगर वालों द्वारा 

संपन्न की गयी । -- चंपालाल जैन 

प्रतापगढ़ ( राज० ) - दिनांक १३-५-७९ को मंदसौर से लौटते हुए पंडित बाबुभाई 

मेहता एक समय को यहाँ रुके। स्थानीय तेरापंथी दिगंबर जैन मंदिर में आपका तात्त्विक 

प्रवचन हुआ। 

जावरा (म०प्र० ) -मंदसौर से लौटते हुए पंडित बाबुभाई मेहता एवं पंडित 

ज्ञानचंदजी यहाँ पधारे | स्थानीय जिनमंदिर के प्रांगण में दोनों विद्वानों के प्रवचन हुए जिससे 
समाज लाभांवित हुआ। 

शिक्षण-शिविर का आयोजन 

जयपुर ( राज० ) - दिनांक १५-५-७९ से ३०-६-७९ तक श्री नवरंग बाल 

विद्यालय की ओर से माडर्न स्कूल में चलनेवाले धार्मिक शिक्षण-शिविर का उद्घाटन श्री 

बंशीलालजी लुहाड़िया एडवोकेट, अध्यक्ष, अशोकनगर जैन समाज ने किया । इस अवसर पर 

डॉ० हुकमचंदजी भारिल्ल मुख्य अतिथि के रूप में पधारे । आपने धार्मिक शिक्षण-शिविरों की 

आवश्यकता एवं महत्त्व पर प्रकाश डालते हुए अपना पूर्ण सहयोग देने का आश्वासन दिया। 
डॉ० ताराचंदजी बख्शी एवं श्री प्रेमचंदजी छाबड़ा ने भी अपने विचार व्यक्त किये। 

-- नवरतनमल जैन 

कोटा ( राज० ) - अ० भा० जैन युवा फैडंरेशन की स्थानीय शाखा द्वारा दिनांक 

२८-४-७९ से ११-५-७९ तक शिक्षण शिविर का आयोजन किया गया। तीनों समय की 

कक्षाएँ पंडित कैलाशचंदजी बुलन्दशहरवाले लेते थे। शिविर में पुरुष, महिलाओं तथा बच्चों 

के अतिरिक्त युवा वर्ग ने भी विशेष रुचिपूर्वक लाभ लिया। समाज में अच्छी धर्मप्रभावना हुई । 
-- राजेश सोगानी 

आगरा ( उ०प्र० ) - दिनांक २४-५-७९ को स्थानीय नमकमंडी के जिनालय में 

भगवान शांतिनाथ का जन्म, तप तथा निर्वाण कल्याणक बड़ी धूमधाम से मनाया गया। इस 

अवसर पर पंडित ज्ञानचंदजी के आध्यात्मिक प्रवचन आयोजित किये गये। -- पदमचंद सर्रफ 

ऐत्मादपुर( उ०प्र० )- स्थानीय जैन समाज के निमंत्रण पर पंडित शांतिकुमारजी जैन 

मौ से पधारे । १३-५-७९ तक चारों समय आपके तात्त्विक प्रवचन तथा कक्षाओं का आयोजन 

किया गया । आपके प्रवचनों से समाज लाभान्वित हुआ। -- अभयकुमार जैन 

  

आवश्यकता है - एक ऐसे विद्वान की जो स्थानीय पाठशाला में धर्म पढ़ा सके। श्री 

वीतराग-विज्ञान विद्यापीठ परीक्षाबोर्ड जयपुर द्वारा प्रशिक्षित अध्यापक को प्राथमिकता दी 

जावेगी। -- विनोदचंद सर्राफ, सदर बाजार, मुरार ( ग्वालियर-म०प्र० ) 

आवश्यकता है - एक ऐसे विद्वान की जो भारतवर्षीय बीतराग-विज्ञान पाठशाला 

समिति, जयपुर द्वारा संचालित पाठशालाओं तथा श्री वीतराग-विज्ञान विद्यापीठ परीक्षाबोर्ड से 

संबंधित पाठशालाओं का निरीक्षण कर सके एवं प्रवचनों द्वारा समाज में जागृति ला सके तथा 

प्रेरणा देकर नवीन पाठशालाऐएँ खुला सके। आध्यात्मिक प्रवक्ता विद्वान को प्राथमिकता दी 

जावेगी। -- मंत्री, भा० वी० वि०पाठशाला समिति, ए-४, बापूनगर, जयपुर-४ 

  

पृष्ठ चालीस AeA जून, १९७९



शायद भविष्य में कोई मूल्यांकन करे.... ? 

यह वाक्य दिगंबर जैन समाज के मूर्धन्य विद्वान पंडित कैलाशचंदजी सिद्धांताचार्य, 

वाराणसी, संपादक जैन संदेश ने तब कहा जब उनके सम्मान में पंडित टोडरमल दिगंबर जैन 

सिद्धांत महाविद्यालय, जयपुर द्वारा आयोजित सभा में वे बोल रहे थे। आपके साथ पंडित 

खुशालचंदजी गोरावाला, डॉ० नरेन्द्रजी विद्यार्थी एवं डॉ० कन्छेदीलालजी जैन भी थे। आपने 

कहा--डॉ० हुकमचंदजी भारिल्ल ने लेखन तथा शिविरों के माध्यम से तत्त्वप्रचार के कार्य में 

बहुत अधिक सहायता पहुँचाई है । अब आपने अपने माथे पर आत्मधर्म एवं महाविद्यालय का 

कार्य भी ले लिया है । इन सब कार्यों का शायद भविष्य में कोई मूल्यांकन करे ?”! उन्होंने यह 

भी कहा कि “मैं तो हर जगह कहता रहता हूँ कि श्री बाबुभाई एवं डॉ० भारिल्लजी तो 

सोनगढ़रूपी गाड़ी के दो पहिये हैं ।'' 

विद्यार्थियों के कार्य, रहन-सहन, क्वालिटी एवं प्रतिभा को देखकर आपने 

कहा--''हम तो पहले सुनते थे कि टोडरमल महाविद्यालय में विद्यार्थी पैसों के लोभ से आ 

रहे हैं, परंतु विद्यार्थियों को देखकर ऐसा लगा कि ये सचमुच हृदय से जैन शास्त्रों को पढ़ने के 

इच्छुक हैं तथा गंभीर अध्ययन करना चाहते हैं।'' उन्होंने मार्गदर्शन करते हुए यह भी कहा 

कि--'' आप लोगों को इसप्रकार का काम करना है जिससे समाज में विसंवाद न बढ़े । 

दिगंबर जैन संघ, मथुरा के प्रधानमंत्री श्री ख़ुशालचंदजी गोरावाला ने अपने STIR 

व्यक्त करते हुए कहा--'' यहाँ के विद्यार्थियों को अपनी पूँजी बतौर विषय का गहन अध्ययन 

आवश्यक है ।'! 

डॉ० नरेन्द्रजी विद्यार्थी, भू० पू० विधायक छतरपुर ने अपने विचार रखते हुए यहाँ के 

विद्यार्थियों को तुलना धरसेनाचार्य के शिष्यों से की। आपने कहा--''जिसप्रकार 

धरसेनाचार्यजी ने अपने शिष्यों को षट्खंडागम का ज्ञान दिया था; उसीप्रकार यहाँ भी 

विद्यार्थियों को आगम का ज्ञान दिया जाता है । वहाँ उत्तर के आचार्य के पास दक्षिण के युवा 
मुनि आये थे और यहाँ युवा विद्वान के पास युवा छात्र आये हैं ।'' आगे आपने अपने वक्तव्य में 

कहा--“' यहाँ के विद्यार्थी चैतन्य हीरे हैं तथा जौहरियों के नगर इस जयपुर में उन चैतन्य-हीरों 
को शिक्षा, स्वाध्याय तथा आचरण के द्वारा तरासा जा रहा है एवं पानी चढ़ाया जा रहा है ।'' 

आपने कहा-- ' इसी ज्ञान के माध्यम से हमरे श्रुत की परंपरा का विकास होगा तथा श्रुत को 

रक्षा होगी ।'' यहाँ के वातावरण से आप अत्यंत प्रभावित हुए और कहने लगे--' यदि मैं इस 
योग्य होता तो यहाँ पर अध्ययन करके अपने ' विद्यार्थी ' नाम को जरूर सार्थक PLAT” 

जैन समाज के प्रमुख साप्ताहिक जैन संदेश के सह-संपादक डॉ० कन्छेदीलालजी 

शहडोल ने अपने Sa PSR प्रगट किये--'' इस महाविद्यालय के माध्यम से जो 

तत्त्वप्रचार तथा स्वाध्याय की परंपरा का विकास हुआ है, वह सराहनीय है।'' आपने अपनी 

बात को आगे बढ़ाते हुए कहा--' दैनिक स्वाध्याय के पुनर्स्थापन का मुख्य श्रेय सोनगढ़ तथा 

इस स्मारक ट्रस्ट को है।'! 

अंत में डॉ० गोपीचंदजी पाटनी, प्राध्यापक राजस्थान विश्वविद्यालय जयपुर ने, जो कि 

इस सभा की अध्यक्षता कर रहे थे, स्मरण कराते हुए कहा--'विगत दिनों जब एलाचार्य 

मुनिश्री विद्यानंदजी इस स्मारक में पधारे थे तो उन्होंने भी इस महाविद्यालय की गतिविधियों 

पर खुशी जाहिर करते हुए कहा था कि यहाँ के विद्यार्थी निश्चय ही विद्वान बनेंगे और भारत के 

कौने-कौने में तत्त्व का प्रचार-प्रसार करेंगे।'' उक्त सभी विद्वान दिनांक ३१-५-७९ को 

मदनगंज-किशनगढ़ के पंच कल्याणक से लौटते हुए पंडित टोडरमल स्मारक भवन में पधारे 

थे। -- अखिल बंसल 

  

उज्जैन ( म०प्र० ) :- यहाँ १ मई, ७९ को श्री वीतराग-विज्ञान पाठशाला का चतुर्थ 

वार्षिकोत्सव श्रीमती तेजकुमारीबाई सेठी (विनोद faces) को अध्यक्षता में मनाया गया। 

आपने अपने अध्यक्षीय भाषण में गाँव-गाँव में वीतराग-विज्ञान पाठशालायें खोलने की 

आवश्यकता पर जोर दिया। अंत में पुरस्कार वितरण किये गये । -- प्रदीप झांझरी 

लकड़वास (राज० ) :- दिनांक २७-५-७९ से ३०-७५-७९ तक पंडित 

देवीलालजी मेहता उदयपुर, पंडित रंगलालजी भुगनोत कुराबड़ तथा पंडित मांगीलालजी 

अग्रवाल उदयपुर वाले पधारे। आप सभी विद्वानों के तीनों समय के प्रवचनों से विशेष 

धर्मप्रभावना हुई । दिनांक ३०-५-७९ को श्रुतपंचमी समारोह धूमधाम से मनाया गया। 
-- भूरालाल जैन 

  

पृष्ठ बियालीस AeA जून, १९७९



पाठकों के पत्र 

जसवंतनगर ( उ०प्र० ) से श्री सुदर्शनलालजी जैन लिखते हैं: -- 

पूज्य स्वामीजी के तो हम लोगों के लिये महान-महान उपकार हैं । वर्तमान युग में अध्यात्म की 
उच्चकोटि का दिग्दर्शन करानेवाला स्वामीजी के अतिरिक्त कोई दूसरा व्यक्ति नहीं। आपके संपादकीय द्वारा 
अध्यात्म का जो रहस्य प्रगट होता है, वह अकथनीय है। 

भीलवाड़ा ( राज० ) से डॉ० पारसमलजी अग्रवाल लिखते हैं: -- 

आपने आत्मधर्म के संपादकीय में क्रमबद्धपर्याय की विवेचना जिस सुंदर ढंग से चला रखी है, 
वह अभूतपूर्व है । पुरुषार्थ एवं क्रमबद्धपर्याय का सुंदर समन्वयन दर्शनशास्त्र की एक मौलिक समस्या को 
हल करता है कि भाग्य एवं पुरुषार्थ में अनबन नहीं है। 

महीदपुर( म०प्र० ) से श्री शांतिलालजी सोगानी लिखते हैं: -- 

Slo भारिल्लजी का संपादकीय--क्रमबद्धपर्याय का लेख बहुत ही स्पष्ट एवं रहस्योद्घाटक चल 
रहा है। 

उज्जैन ( म०प्र० ) से श्री कन्हैयालालजी कासलीवाल लिखते हैं: -- 

आत्मधर्म पढ़कर अत्यंत प्रसन्नता होती है। डॉ० भारिल्लजी का दशधर्म एवं क्रमबद्धपर्याय का 
विवेचन पढ़कर बहुत सी भ्रांतियों का निगकरण हुआ है । आगामी अंक की प्रतीक्षा बनी रहती है। 

रतलाम ( म०प्र० ) से श्री महेन्द्रकुमारजी पाटनी लिखते हैं: -- 

जीवन की भूल- भुलैया में आत्मधर्म एक सच्चा पथ-प्रदर्शक है। 

सिकंदराबाद ( आंध्र ) से श्री एस० हस्तीमलजी मुणोत लिखते हैं: -- 

आत्मधर्म जब से आपके संपादन में आया है, उसमें बहुत निखार आ गया है। 

सागर ( म०प्र० ) से श्री मन्नूलालजी जैन एडवोकेट लिखते हैं: -- 

आत्मधर्म बहुत ही उत्तम निकल रहा है। पूज्य गुरुदेव की वाणी के प्रसार में भारिललजी का 
सहयोग सराहनीय है । 

ग्वालियर ( म०प्र० ) से श्री धनपतलालजी जैन एडवोकेट लिखते हैं: -- 

आत्मधर्म पत्रिका पढ़ी । बड़ी अच्छी एवं ज्ञानवर्धक लगी। 

भोपाल ( म०प्र० ) से श्री फूलचंदजी गोयल लिखते हैं: -- 

श्री भारिल्‍लजी के संपादकत्व में निश्चय ही पत्रिका का स्वरूप सरल, हृदयग्राही एवं 
प्रभावोत्पादक हुआ है। 
  

जून, १९७९ mens पृष्ठ तैतालीस



प्रबंध संपादक की कलम से 
कृपया निम्नलिखित सूचनाओं पर अवएय ध्यान दें: -- 

(१) आत्मधर्म के जिन ग्राहकों का शुल्क जून माह में समाप्त हो रहा है, उन सभी बंधुओं को 

विगत अंकों में मनिआर्डर फार्म भेजे गये थे | जुलाई का आत्मधर्म केवल उन्हीं बंधुओं को 

भेजा जा सकेगा जिनका शुल्क इस कार्यालय में उस समय तक प्राप्त हो गया होगा। भैंट में 

दी जानेवाली पुस्तक का भेंट-कूपन जुलाई के अंक में प्रकाशित किया जावेगा उक्त कूपन 
के आधार पर ही भैंट की पुस्तक प्राप्त होगी । 

(२) इस कार्यालय से प्रतिमाह सभी ग्राहकों को नियमितरूप से आत्मधर्म भेजा जाता है। 

डिस्पैचिंग के समय विशेष रूप से सावधानी भी बरती जाती है । फिर भी डाक आदि की 

गड़बड़ी से अथवा अन्य किसी कारण से जिन बंधुओं को अंक प्राप्त नहीं होता है उनके पत्र 
आने पर जब तक उक्त अंक की प्रति हमारे स्टॉक में होती है, हम दुबारा भेज देते हैं परंतु 

स्टॉक में समाप्त होने पर हम भेजने में असमर्थ रहते हैं । 
(३) किसी भी प्रकार का पत्र-व्यवहार करते समय अपना ग्राहक नंबर अवश्य लिखें । 

  

प्रसिद्ध आध्यात्मिक प्रवक्ता श्री लालचंदभाई का अभिनंदन 

बम्बई :- स्थानीय मुम्बादेवी, घाटकोपर, मलाड़ तथा दादर इन चारों मुमुशक्षु मंडलों 

द्वारा दिनांक २७-५-७९ को श्री बाबूभाई चुन्नीलाल मेहता की अध्यक्षता में प्रसिद्ध 

आध्यात्मिक प्रवक्ता श्री लालचंदभाई अमरचंद मोदी का हार्दिक अभिनंदन किया गया। इस 

अवसर पर आपको अभिनंदन-पत्र भी भेंट किया गया। अब श्री लालचंदभाई अपना सारा 

समय अध्यात्म चिंतन-मनन व तत्त्व के प्रचार-प्रसार में लगाएँगे तथा अधिकांश समय 

सोनगढ़ व राजकोट रहेंगे। 

प्राइमरी पास छात्रों को हस्तिनापुर गुरुकुल भेजें 

हस्तिनापुर गुरुकुल में ७ जुलाई से १५ अगस्त तक प्रवेश प्रारंभ हैं । ५वीं कक्षा पास 

छात्रों को प्रवेश दिलायें। प्राइमरी उत्तीर्ण प्रतिभासंपन्न १० छात्रों को निःशुल्क प्रवेश दिया 

जावेगा | छात्रावास एवं शिक्षा की उत्तम व्यवस्था है। --मंत्री 

  

पृष्ठ चौबालीस AeA जून, १९७९



शिक्षण-प्रशिक्षण शिविर का उद्घाटन 

अजमेर :- दिनांक ७-६-७९ को यहाँ श्री वीतराग-विज्ञान तेरहवाँ शिक्षण-प्रशिक्षण शिविर का शुभारंभ 

हुआ। प्रात: ८.३० पर प्रसिद्ध सामाजिक कार्यकर्ता श्री विमलचंदजी बज ने झंडारोहण किया। श्री बाबुभाई के 
प्रवचन के उपरांत ९.०० बजे सेठ श्री पन्नालालजी गंगवाल की अध्यक्षता एवं राजस्थान के स्वास्थ्य मंत्री श्री 

त्रिलोकचंदजी जैन के मुख्य आतिथ्य में सेठ श्री रतनलालजी गंगवाल द्वारा इस शिक्षण-प्रशिक्षण शिविर का 

विधिवत्‌ उद्घाटन हुआ। श्री रमेशचंदजी सोगानी ने मुख्य अतिथि का एवं अन्य कार्यकर्ताओं ने समागत विद्वानों 
का स्वागत किया। 

श्री रमेशचंदजी सोगानी ने अपने स्वागत भाषण में कहा--'' अजमेर नगर का यह परम सौभाग्य है कि 

यहाँ पंडित टोडरमल स्मारक ट्रस्ट जयपुर के अंतर्गत चलनेवाला १३वाँ वीतराग-विज्ञान शिक्षण-प्रशिक्षण शिविर 

हो रहा है । इस शिविर के माध्यम से हमें जैन तत्त्वज्ञान का लाभ प्राप्त होगा आदि.... 1 इसके पश्चात्‌ श्री वीतराग- 
विज्ञान विद्यापीठ परीक्षाबोर्ड जयपुर के रजिस्ट्रार एवं टोडरमल सिद्धांत महाविद्यालय के आचार्य दार्शनिक विद्वान 

डॉ० हुकमचंदजी भारिल्ल ने इस परीक्षाबोर्ड की गतिविधियों का परिचय देते हुए कहा--' ' जैनधर्म में विज्ञान शब्द 
कोई नया नहीं है। एक हजार वर्ष पूर्व रचित जैनशास्त्रों तक में विज्ञान शब्द का उल्लेख पाया जाता है जबकि तब 
तो आज के विज्ञान का नामोनिशान भी नहीं था।'” आपने आगे कहा--' कुछ लोग पूछते हैं जैनधर्म विज्ञान है 
अथवा कला ? उनसे मेरा कहना है कि जैनधर्म कलात्मक विज्ञान है और वैज्ञानिक कला...... ।'' इस बात को 

उन्होंने सतर्क सिद्ध भी किया। 
अंत में हमारे सम्माननीय मुख्य अतिथि राजस्थान के स्वास्थ्य मंत्री श्री त्रिलोकचंदजी जैन ने अपने 

उद्गार व्यक्त करते हुए कहा:-- 
“दर्शन के क्षेत्र में सत्य की अनुभूति होती है तो ऐसा लगता है कि जैसे बिजली का बटन दबा दिया हो। 

हम गृहस्थ लोगों को आदरणीय बाबुभाई एवं डॉ० हुकमचंदजी भारिलल आदि लोग तत्त्वज्ञान की मीठी-मीठी 
गोलियाँ खिलाते हैं।'” आपने आगे कहा--''ये शिक्षण-प्रशिक्षण शिविर हमें सोचने को तथा कुछ समझने को 
बाध्य करते हैं, प्रेरणा देते हैं । ये कहते हैं कि चेतन को परख लो, अंतर में जाकर आत्मा को जान लो, इनमें कुछ 
विशेष अनुभूति है।'! 

आपने अपनी बात समाप्त करते हुए कहा:-- 

“सत्य लोगों को कड़वा लगता है । सोनगढ़वाले सत्य का दर्शन कराते हैं, शुद्धात्मतत्त्व क्या है ? यही तो 
बताते हैं । किंतु कुछ लोगों को अखरता है । एक-दूसरों के प्रति आदर होना चाहिये, स्नेह होना चाहिये, उदार होना 

चाहिये। तत्त्व के प्रचार को कोई रोक नहीं सकता, यह सनातन सत्य है। यदि कोई अनुदारता बरतता है, बाधा 

उत्पन्न करता है, असहयोग करता है तो उससे यह प्रवाह रुकनेवाला नहीं है ।' ' 
स्मरण रहे कि यह शिविर ७ जून से २६ जून तक चलेगा। इसमें सुप्रसिद्ध आध्यात्मिक प्रवक्ता पंडित 

बाबूभाई मेहता, दार्शनिक विद्वान डॉ० हुकमचंदजी भारिल्ल, वाणीभूषण पंडित ज्ञानचंदजी, पंडित शशिभाई सेठ, 
पंडित रतनचंदजी भारिल्ल, पंडित उत्तमचंदजी तथा पंडित नेमीचंदजी पाटनी आदि अनेक विद्वानों का सक्रिय 

सहयोग प्राप्त हो रहा है। प्रात: ५ बजे से रात्रि १० बजे तक लगभग १० घंटे का व्यस्त कार्यक्रम २० दिन तक 
नियमित चलेगा। इसमें तत्त्वचर्चा, बाल-शिक्षण, प्रौढ़-शिक्षण, प्रशिक्षण तथा प्रवचन के अतिरिक्त पूजन एवं 
भक्ति के कार्यक्रम भी नियमित चलेंगे। -- मनोहरलाल जैन

